
ЖИВОТ ВО СКОПЈЕ! ЗА СИТЕ

Прочитајте ја Програмата 
„Живот за сите“, бидете 
горди и сигурни и на денот 
на изборите заокружете 
Живот во вашиот град, во 
вашето село.

Драги граѓани на Република Македонија, 
заедно jа освоивме слободата, ја ослободивме заробената држава, ги враќаме човечките и 
демократските вредности во нашиот живот. А, животот, мораме да го подобриме насекаде, и 
во моите Струмица и Муртино, и во Охрид, Прилеп, Тетово, Битола, Куманово, Струга, Штип, 
Арачиново, Конче, Баница, Ваташа, Ботун, Липково, Кучевиште, Оризари, Секирци, Мешеишта, 
Шишево... низ целата наша убава Македонија.
Промените се тука, и продолжуваат!
На сцената е нова, одговорна и домаќинска власт, која е свртена кон потребите на граѓаните. 
Достапна за сите нив, отворена и отчетна. Новата политика, е политика од збор. Новата 
политика значи служење на граѓаните, а не владеење. 
Домаќински ги намаливме трошоците на функционерите и обезбедивме вашите пари да ви 
се вратат вам преку поголема минимална плата, поголеми субвенции за земјоделците, преку 
новите политики за економски раст, поддршката за домашните фирми, преку укинување или 
намалување на разно-разните давачки.
Ајде да ја продолжиме оваа наша заедничка акција наречена „Живот во секоја општина, живот 
за сите!“. Во секоја урбана и месна заедница, во секое маало.  Заедно со вас и со нашите луѓе 
можеме да го направиме тоа. 
Инфраструктура за сите - градиме по план, квалитетно, одговорно и домаќински. 

Здрава животна средина за сите – преземаме итни мерки за да обезбедиме чиста вода 
и чист воздух.

Можности за сите - насочуваме повеќе пари кај општините, за да има 
повеќе пари за граѓаните. Сето ова, во отворени и услужни општини.

Ја барам вашата поддршка, за да живееме добро и достоинствено 
сите, каде што сме родени, каде што учат нашите деца, каде 
што работиме, во современи општини, во нашата Република 
Македонија.
Прочитајте ја Програмата “Живот за сите”, бидете горди и 
сигурни и на денот на изборите заокружете Живот во вашиот 
град, во вашето село. 

Ваш,
Зоран Заев, 

Претседател на Социјалдемократскиот сојуз на Македонија

Драги пријатели,

Да се биде градоначалник на Скопје претставува голема одговорност.  
Ја добив честа да ја водам изборната битка во името на СДСМ и коалицијата, 
за да служам како иден градоначалник на главниот град на Македонија.  
Град во кој сите заедно ќе се избориме за поквалитетен живот.  
Скопје, еднакво за сите!

Ова е време кога секој од нас треба да се праша: дали е ова градот во којшто 
сакам да живеам? Јас сметам дека и ние и Скопје заслужуваме многу 
подобро. Дојде време да ја подобриме животната средина, да направиме 
функционален и „паметен“ град, безбеден за растење и спокоен за 
пензионирање. За да го оствариме тоа, треба, конечно, да ставиме крај на 
самоволието што досега ги одредуваше градските политики.  
Со тоа ќе означиме и почеток на новата ера во развојот на нашиот град.

Пред вас е изборната програма за новото Скопје. Таа ја подготвив со вас, 
во соработка со граѓанските здруженија како и со признати експерти по 
различни прашања од надлежност на градот.  
Во неа се наведени клучните патеки и чекори на идната 
градска администрација како и многубројни политики што 
планираме да ги реализираме во наредните четири години. 
Оваа програма е само почеток на нашата соработка, што ќе 
отвори нови можности во градењето на нашиот град.

Вашиот глас ќе донесе живот за сите, во Скопје!

Со почит,
Петре Шилегов

Сметам дека и ние и Скопје 
заслужуваме многу подобро. 
Дојде време да ја подобриме 
животната средина, да направиме 
функционален и „паметен“ град, 
безбеден за растење и спокоен за 
пензионирање.

Секој граѓанин ни е важен. Не постојат важни и помалку 
важни делови од градот!  Работиме посветено и домаќински! 
Нашата обврска ќе ја реализираме само со ваша поддршка, 
со гласност и соработка!
Ајде, заеднички да се сплотиме, отсрце, за живот за сите!! 



1. Биљана Секуловска Габер
2.  Љубица Јанчева
3. Васко Лазаревски
4. Бесим Љимани
5. Игор Вељаноски
6.  Анжелика Апчевска
7. Ирена Станковска
8. Петар Шапе
9. Бојан Ивановиќ
10. Христа Најданов
11. Славче Јовановски
12. Соња Глинџарска
13. Драги Давчевски 
14. Агон Саити
15. Михаела Иванова
16. Бранко Георгиевски
17. Константин Кратовалиев
18.  Арзу Камбер
19. Боре Еркечов
20. Александра Јованоска
21. Ќамуран Реунаерт
22. Верица Филиповска
23. Менка Гугулевска

СОВЕТНИЧКА ЛИСТА НА СОЦИЈАЛДЕМОКРАТСКИОТ СОЈУЗ 
НА МАКЕДОНИЈА И КОАЛИЦИЈАТА ЗА ГРАД СКОПЈЕ

24. Ангела Новаковска
25. Дејан Николовски
26. Мартин Попов
27. Милаета Дуриќ
28. Ирина Батев
29. Виолета Трпчевска
30. Иван Чешларов
31. Милена Тривковиќ
32. Јасмина Мујовиќ
33. Бошко Петровски
34.  Аница Трајковска
35. Сенат Вели
36. Бранислав Марковски
37. Марина Анчевска
38. Петре Трајковски
39. Марија Антоновска
40. Влатко Митовски
41. Мартин Бошковиќ
42. Татјана Трајковиќ
43. Јован Гиовски
44. Кирил Неделковски
45. Бојана Атанасовска



ЖИВОТ ВО СКОПЈЕ! ЗА СИТЕ

ГРАДИМЕ ПО ПЛАН
ИНФРАСТРУКТУРА ЗА СИТЕ

zz Ја приспособуваме целата постојна урбана 
и рурална инфраструктура да биде во 
функција на потребите на граѓаните. 

zz Градиме одговорно, квалитетно и 
домаќински, за секој граѓанин да добие 
решение што ќе му го подобри животот во 
неговата средина. 

zz Новите локални власти носат планови и 
проекти за патишта, улици, за канализации, 
водоводи, градинки, училишта, за спортски 
терени и гасна мрежа. 

zz Ги намалуваме разликите помеѓу градските 
и селските средини. 

zz Градиме по план, обезбедуваме 
инфраструктура за сите.



ЧИСТА ВОДА И ЧИСТ ВОЗДУХ
ЗДРАВЈЕ ЗА СИТЕ

zz Обезбедуваме чиста и здрава вода за пиење 
и чист воздух, зашто тие се клучни за здравје 
и за живот. За нас ништо не е поважно од 
здравјето на луѓето. 

zz Граѓаните се јасни и сериозни во своите 
барања, а ние одговорно го слушаме и го 
разбираме крикот за чиста животна средина. 

zz Создадовме план и проекти за зголемен 
капацитет и за професионална услуга на 
јавните комунални претпијатија, преку 
намалени трошоци за граѓаните. 

zz Се обврзавме постојано и навремено да ги 
чистиме депониите и каналите, да вложуваме 
во колекторски системи, пречистителни 
станици, во регионални фабрики за третман 
на цврстиот комунален отпад и во енергетски 
ефикасни објекти. 

zz Обезбедуваме услови за здрав живот за сите.

ПОВЕЌЕ ПАРИ ЗА ГРАЃАНИТЕ
МОЖНОСТИ ЗА СИТЕ

zz Ја активиравме спиралата на зголемување на 
платите. Носиме директна поддршка за домашните 
фирми, пред сè, за малите и средните претпријатија. 

zz Обезбедуваме повеќе пари за општините и за 
градот Скопје, а со тоа и повеќе можности и повеќе 
пари за секој граѓанин, на локално ниво.

zz Обезбедуваме еднакви услови и за странските 
инвеститори. 

zz Вложуваме во младите, отвораме центри за 
започнување и за развој на бизниси.

zz Ги здружуваме бизнисите, градот Скопје и 
граѓаните, со единствена цел – нови и подобро 
платени работни места. 

zz Ја вклучуваме бизнис-заедницата во дефинирање 
на приоритетите на градот и воведуваме бизнис-
форуми како редовна активност за проектирање и 
за следење на локалниот економски развој. 

zz Посветената и одговорна работа ги носи парите 
директно кај граѓаните.



ОТВОРЕН И УСЛУЖЕН
ГРАД ЗА СИТЕ

zz Ја отвораме локалната самоуправа, за да може секој 
граѓанин да добие навремени, квалитетни и евтини услуги. 

zz Ја враќаме моќта на месните и урбаните заедници, ги 
опремуваме со технички услови и го зајакнуваме нивниот 
правен статус. 

zz Граѓаните ќе ги добијат сите потребни услуги на едно место, 
и од органите на локалната и од органите на централната 
власт во современи центри за услуги. 

zz Воведуваме електронски систем на услуги и мобилни 
канцеларии што ќе нудат услуга во секое село. 

zz Ги вклучуваме граѓаните во креирањето на буџетот, во 
носењето одлуки и во контролата на власта. 

zz Буџетските средства ќе се користат строго наменски, 
транспарентно, домаќински и одговорно, преку редовно 
известување за сработеното. 

zz Обезбедуваме ефикасен јавен превоз, пријатни детски 
градинки, чисти и загреани училишта. Обезбедуваме 
поддршка и помош за најзагрозените семејства и за лицата 
со посебни потреби. 

zz Ги поддржуваме и ги поттикнуваме сите демократски 
механизми како петиции, претставки, граѓански 
иницијативи, собири на граѓани и референдуми. 

zz Воведуваме нов модел на отворена и услужна локална 
самоуправа за сите.

НОВИТЕ ПОЛИТИКИ НА НОВИОТ ГРАДОНАЧАЛНИК
Градот Скопје ќе се гради и разви-
ва заедно со граѓаните. Ќе го следи 
нивниот развој и ќе се адаптира на 
нивните потреби. Планскиот прис-
тап кон проблемите и креирањето 
на политиките ќе биде задолжи-
телно придружуван од мислења-
та на граѓаните и ќе биде одраз на 
нивната волја. Упорно работиме 
да обезбедиме еднаквост за сите 
граѓани на Скопје, без разлика на 
пол, вера, националност, сексуална 
ориентација и ќе се бориме против 
кој било друг облик на дискримана-
ција во градот. Сите граѓани ќе би-
дат еднакви пред институциите на 
Град Скопје.

ВИЗИЈА

Просперитетен и отворен град, еднаков за сите, со 
инфраструктура и градби адаптирани на потребите на 
граѓаните, со квалитетни услуги за граѓаните што ќе 
го вбројат Скопје во редот на европски метрополи и 
паметни градови.



Една од главните нови политики, на 
новата администрација, е воведу-
вањето на комуникациски систем 
кој ќе има слух за брза реакција за 
разрешување на итни проблеми. 
Граѓаните треба да бидат поштеде-
ни од стресот и изгубеното време 
талкајќи низ административните 
лавиринти, за да решат едностав-
ни комунални прашања. Затоа им 
пристапуваме многу почесто од 
досега за да ги анкетираме и кон-
султираме за идните политики на 
градот.

Посебно место во новите полити-
ки зазема заложбата на еднакви 
можности помеѓу мажите и жените 
во градот. Еднаквоста ќе ја гаран-
тираме на секое ниво на градската 
управа, а ќе предвидиме и мерки 
за охрабрување и унапредување на 
учеството на жените во градските 
политики. Применуваме принцип на 
родово буџетирање, кој ќе овозмо-
жи поголема еднаквост и во содр-
жините финансирани од парите на 
граѓаните. Овој принцип го импле-

ментираме во сите наши идни ин-
фраструктурни проекти, културни и 
образовни програми, како и при ре-
шавање на комуналните прашања.

Одливот на стручен и школуван ка-
дар е проблем не само на Скопје, 
туку и на целата земја. Неврабо-
тените, а пред сè младите, го на-
пуштаат домот во потрага по нови 
можности во развиените економии. 
Отвораме центар за отпочнување 
и развој на бизниси. Центарот ќе ги 
стимулира креативноста и претпри-
емачкиот дух, пред сè кај младите и 
невработените.   Ќе ги мотивира да 
го остварат својот сон за сопствен 
бизнис и заработувачка во својата 
средина, наместо да размислуваат 
за напуштање на градот.

Ги возобновуваме заборавени-
те мостови на Скопје кон збрати-
мените градови низ светот, како и 
пријателските градови и земји кои 
помогнаа во пост земјотресната об-
нова на градот. Го враќаме имиџот 
на град на солидарноста, следејќи 
го светот во развојот и урбаното 

планирање. Секторот за меѓуна-
родна соработка го зајакнуваме и 
екипираме со компетентни луѓе, 
стручни во пристап до фондови за 
финансирање во инфраструктура, 
обуки и други видови донации кои 
ќе помогнат на градскиот буџет за 
поквалитетни услуги за граѓаните.

МИСИЈА
Го отвораме градот 
за граѓаните. Ги 
вклучуваме во процесите 
на одлучување за да 
создадеме модел за 
долгорочен развој 
на Градот и да го 
направиме Скопје - 
град за сите. Подаваме 
рака кон сите делови 
на Скопје, кон децата, 
младите, пензионерите 
и ранливите групи за 
сите да учествуваат во 
политиките на градот. Го 
хуманизираме просторот 
за да им ги вратиме 
улиците и парковите на 
сите граѓани.

 За нашите деца
Скопје повторно ќе биде радост и убаво место за растење 
на нашите деца. Ги стимулираме младите во нивните пла-
нови да основаат семејство, подобрувајќи ги здравстве-
ните и социјалните услуги, создавајќи услови да останат 
дома, во својот град. Ја унапредуваме грижата за најмла-
дите. Профилот на идните улици ќе биде во функција да 
ги заштити децата и родителите на тротоарите и пешач-
ките премини. Детските фестивали во Универзална сала 
повторно се враќаат, а парковите, кејовите и плоштадите 
ќе бидат ослободени од закани по безбедносноста на 
најмладите.

 За нашите ученици 

Во Градот Скопје се сконцентрирани четириесеттина 
проценти од средношколците во нашата земја. Мигра-
цијата од другите градови кон Скопје придонесе денес 
средните училишта во градот да ги посетуваат околу 
дваесеттина илјади средношколци. Не се доволно земе-
ни предвид ставовите на средношколците во Скопје. Раз-
виваме механизми преку кои учениците ќе учествуваат 
во иницирање и креирање на промени во градот. Со тоа, 
овозможуваме нивните идеи и предлози да бидат вклуче-
ни во плановите за развој на Скопје. Градот Скопје пома-
га во создавањето на одговорни личности, кои активно ќе 
учествуваат во изградба на општество со Живот за сите.

ГРАД ЗА СИТЕ НАС



 За младите: 
Младите се најризичната катего-
рија за иселување од Македонија 
бидејќи процентот на невработеност 
кај нив е највисок. Предвидуваме 
нови пристапи во нивното задржу-
вање и подобрување на квалитетот 
на нивниот живот. Стимулираме от-
ворање на работни места соодветни 
за оваа популација. Нудиме програ-
ми во градот, коишто ќе го исполнат 
слободното време со квалитетни 
културно-уметнички содржини и активности за разонода. 
Градските фестивали ќе бидат подобрени и збогатени со 
нови содржини, дизајнирани за да го прошират видокругот и 
да ги претстават светските трендови. 

Младите добиваат соодветно место во управување со 
градот. Формираме младински совет од претставници на 
младински организации. Советот ќе биде консултиран и 
вклучен во носењето на младинските политики. На мла-
дите ќе им претставиме современ град во којшто ќе се 
чувствуваат слушнати, почитувани и вреднувани. 

 За ранливите категории
Скопје секојдневно ќе ја покажува 
солидарноста кон граѓаните од ран-
ливите категории, како вистински 
Град на солидарноста. Голем број 
граѓани секојдневно се соочуваат 
со долга листа на пречки, физички и 

институционални, кои дополнително 
го комплицираат нивното секојдне-
вие. Јавните политики се исклучи-
ви, а јавните простори се изградени 
со несоодветна инфраструктура за 
овие луѓе. И ден-денес, на овие луѓе 
институциите не им се пристапни.

Од суштинска важност за гра-
дот Скопје е да има разбирање за 
најранливите категории на граѓани. 
Секоја следна градска политика, ин-
вестиција, секој тротоар и плоштад, 

лифт или зграда, мора да биде инклузивна за оваа катего-
рија на граѓани, а секој од постоечките објекти да биде адап-
тиран согласно европските стандарди. 

 За пензионерите
Највозрасните во Скопје, се сеќаваат на неговите најдо-
бри денови, кога градот имаше институции кои нудеа со-
цијална грижа и помош. Денес пензионерските домови се 
речиси неактивни, а здравствените установи се препол-
ни. Со тоа, наместо да се поедностави, дополнително се 

компликува животот на пензионе-
рите во Скопје.

Една од главните определби на 
новата градска администрација е 
изградбата на нови институции за 
грижа на повозрасни лица и адап-
тација на јавните простори за пен-
зионерите.

ГРАД ЗА СИТЕ НАС



ЖИВОТ ВО СКОПЈЕ! ЗА СИТЕ

ШЕСТ КЛУЧНИ ПАТЕКИ

МОЈА, ТВОЈА, НАША ИНФРАСТРУКТУРА

ГРАД БЕЗ СМОГ

Нашиот концепт има систематски пристап во решавање на инфраструктур-
ната проблематика. Парцијалните решенија се покажаа како нефункционал-
ни. Нудиме и спроведуваме решенија кои трајно ќе ги решат проблемите во 
комуналната и сообраќајната инфраструктура. Атмосферската канализација 
не соодветствува на стандардите во оваа сфера. Сообраќајните проблеми 
опфаќаат широк дијапазон, со особен акцент на безбедноста на велосипе-
дистите и пешаците. Новиот комбиниран систем на јавен превоз ќе биде но-
виот крвоток на Скопје. Одново го ослободуваме движењето во градот, кој 
е вчипчен во сопствениот хаос. Можеме и знаеме како. Проблемите што ги 
истакнаа граѓаните во оваа сфера, стануваат наши приоритети во оператив-
ниот план.

За да ги оствариме зададените цели, новите политики на новиот градоначал-
ник и за да го направиме Скопје град за сите, во наредните четири години 
чекориме по шест приоритетни патеки. Чекорите се внимателно одмерени, 
храбри и одлучни, за да обезбедиме „Живот за сите во градот“.

Скопје – европска зелена престолни-
на во 2021 година, тоа е нашата цел! 
Работиме, систематски и посветено 
да се постават стандардите за зачуву-
вање на животната средина и амбици-
озните цели за одржлив развој. Испол-
нувањето на високите критериумите е 
наш императив. Чекорите опфаќаат 
напорна работа од сите нас, граѓаните, 
од институциите и бизнис-секторот, на 
сите нивоа, бидејќи за нашето здравје 
се работи. Применуваме напредни ре-
шенија, чии резултати ќе бидат видли-
ви на краток рок.

Систематски пристап

Заокружени комунални решенија

Растоварен и безбеден сообраќај



ГРАД БЕЗ СМОГ ЧИСТА ЕНЕРГИЈА – ЧИСТА СРЕДИНА

Сведоци сме на рапиден пораст на заболувањата и на смртноста, 
предизвикани од штетните влијанија од користењето енергенси од 
необновливи извори. Чекорите за обезбедување чист извор на енер-
гија се сублимат на повеќе трајни, интегрални решенија. Гасифика-
цијата на градот Скопје обезбедува еколошки прифатливо гориво, 
достапно и штедливо за секое семејство. Сакаме, фотоволтажните 
панели за производство на електрична енергија и термалните пум-
пи, да станат можност за секое индивидуално домаќинство. Јавните 
објекти под ингеренции на Градот Скопје стануваат енергетско ефи-
касни објекти. Чистата средина значи и здрава средина. Третманот 
на комуналниот отпад добива нова, ефикасна димензија.

Гасификација

Енергетска ефикасност

Комунален отпад

Европска зелена 
престолнина 2021

Високи еколошки 
стандарди

Нови инвентивни решенија



ЖИВОТ ВО СКОПЈЕ! ЗА СИТЕ

СКОПЈЕ – ФУНКЦИОНАЛЕН ГРАД ЗДРАВ И УРБАН ЖИВОТ

Градот Скопје час поскоро треба да стане функционална престолнина на ев-
ропска држава. Граѓаните талкаат во остварувањето на своите права прем-
ногу долго. Столбот на функционалноста на Скопје ќе биде методологијата 
на „Паметен град“, веќе применета во голем број светски престолнини. Сис-
тематизацијата на податоците од голем број различни извори, ја ставаме на 
располагање на граѓаните на Градот Скопје. Имаме нов пристап за ефикасно 
управување со јавните паркинзи. На граѓаните им овозможуваме Централен 
интегрален сервис за брзо решавање комунални проблеми. Применуваме 
конкретни чекори за воспоставување ред во мобилноста во градот.

Интензивноста на современиот живот 
наметнува потреба од одмор, спорт и 
рекреација. Скопје располага со пре-
дуслови за изградба и унапредување 
на мултифунционалните центри за 
овие намени. Кејот на реката Вардар 
го добива сјајот што го заслужува. Ре-
витализацијата на спортско-рекреа-
тивниот центар „Езеро Треска“  е стра-
тешки приоритет. Универзалната сала 
се враќа во градот. Ги враќаме изгубе-
ниот сјај, приматот на институциите на 
културата и културните манифестации. 
Го заштитуваме зелениот урбан прос-
тор од узурпација.

„Паметен град“

Дигитализирани паркинзи

Интегриран комунален сервис



ЗДРАВ И УРБАН ЖИВОТ СЕКОЈ ГРАЃАНИН Е ВАЖЕН!

Ние го разбираме градот како дом на сите, хуман за сите. Секој е по-
деднакво важен. Секому Градот ќе му подаде рака. Лицата со попре-
ченост подеднакво ќе го чувствуваат Градот Скопје за свој. За актив-
ни пензионерски денови, ќе спроведеме програми за волонтерство 
и општественокорисни активности. Новите центри за започнување 
и развој на бизниси ќе ги стимулираат младите и невработените да 
се ориентираат кон самовработување. Градот ќе им овозможи ус-
лови за реализација на нивните претприемачки идеи и за понуда на 
нивните услуги на светските пазари на работна сила. Обезбедуваме 
бесплатен јавен превоз за средношколците. На младите им е потре-
бен активен Младински совет, кој ќе ги застапува нивните интереси.

Претприемачки бизнис-центар

Активни пензионери

Мобилни средношколци

Функционален кеј  
за рекреација

СРЦ „Езеро Tреска“

Универзална сала



ЖИВОТ ВО СКОПЈЕ! ЗА СИТЕ

КОМБИНИРАН ЈАВЕН ПРЕВОЗ
СВРТИ ГО ГРАДОТ БЕЗ АВТОМОБИЛ!

ПАРКИРАЈ И ВОЗИ
КОМБИНИРАН ПРЕВОЗ ЗА ПОМАЛКУ МЕТЕЖИ!

Нудиме ново системско, функционално, еколошко и модерно решение за 
јавниот градски превоз. По сериозна длабинска анализа, ќе димензионира-
ме јавен превоз со електрични автобуси и со станици за полнење. Постој-
ните дизел-автобуси ќе ги конвертираме во еколошки автобуси на гас. 
Значително ќе ја намалиме употребата на стари дизел-автобуси. 

Јавниот велосипедски превоз, исто така, ќе биде дел од овој систем. Ќе ги 
ревитализираме оние неколку запоставени железнички станици во Дра-
чево, Транспортен центар, Маџари, Скопје-Север, Волково, Ѓорче Петров. 
Градиме рампи за велосипеди и нови велосипедски патеки до овие желез-
нички станици. 

Олеснуваме, за мобилност со еколошки јавен превоз. 

МОЈА - ТВОЈА - НАША ИНФРАСТРУКТУРА
Наследуваме тешка патека, но решени сме да ја изодиме со следните чекори:

Скопје задоволува потреби на граѓаните од цела Ма-
кедонија поради тоа што голем дел од вкупниот дневен 
сообраќај во градот им припаѓа на возилата кои дневно 
мигрираат. Сообраќајниот прилив на возила придонесу-
ва за зголемување на сообраќајниот метеж, на бучавата 
и загадувањето на воздухот, со издувни гасови. Реали-
зацијата на проектот опфаќа изградба на најмалку две 

транспортни „Паркирај и вози се“ точки, на источниот и 
западниот влез на Скопје. Сопствениците на возилата ќе 
можат бесплатно да се паркираат на обезбеден паркинг, а 
до својата дестинација во централното градско подрачје, 
ќе користат јавен превоз. Сообраќајот во градот ќе се 
растовари, а воздухот ќе биде почист.



НОВИ СООБРАЌАЈНИ РЕШЕНИЈА
ГО РЕШАВАМЕ ГРАДСКИОТ МЕТЕЖ!

СКОПЈЕ ВЕЛО-ГРАД
ВЕЛОСИПЕДОТ – ОСНОВНО ПРЕВОЗНО СРЕДСТВО!

Проектот „Скопје вело-град“ го враќаме назад, на врвот на приоритетите на 
градот. Ќе ги изградиме незапочнатите рути од Кисела Вода кон Карпош 
и Ѓорче Петров, од една страна, и од Бутел, низ Чаир, до Центар. Проектот 
ќе го надградиме со нови помали спојувачки патеки помеѓу главните ве-
ло-рути.  Ќе направиме соодветна сигнализација и физичко одвојување на 
патеката за велосипедисти.

Градиме рампи за пристап со велосипеди до недостапните јавни простори, 
вело-паркинзи, пред секоја градска институција. 

За граѓаните, ќе продолжиме со субвенции за купување велосипеди, доде-
ка градот ќе инвестира во нов интегрален систем за изнајмување, за упра-
вување со јавниот вело-превоз и во паркинзи за велосипеди.

Централното градско јадро е притиснато од сообраќаен 
метеж и од нервозните возачи кои, поради своите се-
којдневни потреби, мора да поминуваат низ скопскиот 
сообраќаен хаос. Голем дел од планираните транзитни 
и градски магистрали во градот, не се реализирани, што 
претставува сериозна тешкотија за нормално одвивање 
на сообраќајот. Изградбата на планираните улици во со-
гласност со плановите, значително доцни, зад порастот 
на степенот на моторизацијата.

Имаме решенија за растоварување на сообраќајот во 
центарот на градот:

z� Продолжување на бул. „Свети Климент Охридски“, 
со мост над реката Вардар и со тунел под Скопското 
кале и поврзување со булеварот „Никола Карев“,

z� Проширување на булеварот „Никола Карев“ и на 
„Александар Македонски“, т.н. „Северен булевар“.

Решенијата ги зголемуваат мобилноста и протокот на во-
зила и носат позитивни еколошки ефекти од намалената 
емисија на гасови и бучава.



ЖИВОТ ВО СКОПЈЕ! ЗА СИТЕ

ЈА ПРОБИВАМЕ 
„СЛОВЕНЕЧКА“!
ГО ЗБЛИЖУВАМЕ 
ГРАДОТ!

СПУШТЕНА РАСКРСНИЦА КАЈ МАВРОВКА
ГО РЕЛАКСИРАМЕ НАЈТЕСНОТО ГРЛО ВО СКОПЈЕ!

ЈА ПРОБИВАМЕ „ИЛИНДЕНСКА“! 
НОВ МОСТ КОН „ЃОРЧЕ“!

Изграден пред една деценија, 
булеварот „Словенија“ имаше 
за цел да ги задоволи потребите 
на граѓаните од општините Бу-
тел, Чаир, Шуто Оризари, како и 
да го  растовари сообраќајот во 
овој дел од градот. Ќе го догра-
дуваме овој булевар и ќе обез-
бедиме пократка врска помеѓу 
општините.  Со овој стратешки 
зафат во сообраќајната инфра-
структура, обезбедуваме побр-
за сообраќајна комуникација 
на повеќе општини од левата 
страна на Вардар со бул. „Илин-
денска“ и општина Карпош. Сите 
делови на градот ни се еднакво 
важни. 

Крстосницата кај универзитетскиот и судски комплекс е една од 
најоптоварените во градот Скопје. Возилата што чекаат да се вклучи 
зелената светилка на семафорите, значително влијаат врз загаде-
носта на воздухот, поради зголемената емисија на гасови. За да се 
зголеми протокот на крстосницата, ќе направиме денивелација на 
сообраќајните ленти кои се вкрстуваат, а пешаците и велосипеди-
стите ќе ги одвоиме на посебни и безбедни коридори, кои ќе им овоз-
можат побрз премин над раскрсницата.

Обиколницата на градот Скопје е 
изградена за да го релаксира со-
обраќајот во градот, но до ден де-
нес не се постигнати очекувани-
те резултати. Една од основните 
причини е нејзината оддале-
ченост и нејзината непристап-
ност од повеќе локации на гра-
дот. Пробивањето на булеварот 
„Илинденска“, со мост над река-
та Вардар, кон „Ѓорче Петров“, и 
поврзувањето со обиколницата, 

ќе обезбеди нејзина поголе-
ма искористеност. Жителите на 
населбите „Даме Груев“, „Ново 
село“, „Кисела јабука“ и Вол-
ково, во рамките на општината 
„Ѓорче Петров“, ќе се поврзат со 
општината Карпош и полесно 
сообраќајно ќе комуницираат со 
центарот на градот и со негови-
те содржини. Сите граѓани имаат 
право да бидат поврзани.



КАНАЛИЗАЦИСКА МРЕЖА
ГРАД БЕЗ ПОПЛАВИ!

Загрижувачки низок е степенот на покриеност на градот 
Скопје со атмосферска и фекална канализација. Делови 
од градот се далеку од урбаните средини, според крите-
риумот за достапност на канализациската мрежа. При 
секој дожд се соочуваме со парализирање на градот, со 
поплавени улици и подвозници. 

Плански и темелно, во соработка со општините, ја догра-
дуваме канализациската мрежа. Заедно наоѓаме систем-
ски и долготрајни решенија за овие проблеми, тие да ста-
нат минато!

МОДЕРНА СИГНАЛИЗАЦИЈА 
БЕЗБЕДЕН ТРАНСПОРТ!

ЧИСТА ОТПАДНА ВОДА
Ѝ ВРАЌАМЕ НА ПРИРОДАТА!

Ставаме крај на секојдневното неквалитетно поставу-
вање на сообраќајната сигнализација, особено хори-
зонталната. Скопје, конечно, добива безбедна сигнали-
зација според сите европски безбедносни стандарди. 
Ја заменуваме постојната, со термопластична, рефле-
ксивна и нелизгава хоризонтална сигнализација, во 
градот Скопје. Спроведуваме безбедност за сите учес-
ници во сообраќајот.

Отпадните води се предизвикувач на големото зага-
дување на водите и на животната средина, генерално. 
Отпадните води на Скопје, кои се испуштаат во реката 
Вардар, имаат огромно влијание врз квалитетот на во-
дата и врз живиот свет, по целото понатамошно течение. 
Една престолнина на европска држава е несфатливо да 
функционира без централна пречистителна станица. 
Третманот на отпадните води е наш висок приоритет. 
Спроведуваме интегрално решение за овој проблем, 
со колекторски систем за собирање отпадни води и со 
нивно прочистување, во вода од втора категорија. Ќе го 
подигнеме степенот на чистотата на водата во река-
та Вардар. Ќе придонесеме за заштита на подземните 
води во Скопската котлина, кои  се користат за навод-
нување и пиење.



ЖИВОТ ВО СКОПЈЕ! ЗА СИТЕ

СКОПЈЕ – ЕВРОПСКА ЗЕЛЕНА ПРЕСТОЛНИНА
НИВИОТ ЛИК НА ГРАДОТ

ЗА ЗЕЛЕНИ ЗГРАДИ
СОЗДАВАМЕ ВЕРТИКАЛНО ЗЕЛЕНИЛО!

ЗЕЛЕНИ И ОТВОРЕНИ 
ПОКРИВИ 
ЗА ПОДОБРИ 
ПЕЈЗАЖИ НА ГРАДОТ!Посветени сме да се закитиме со титулата „Скопје – зелена престолнина 

2021“. Напорно ќе работиме во поставувањето стандарди за подобрување на 
животната средина и амбициозни цели за одржлив развој. Нè чека напорна 
работа во реализацијата. Тимот од експерти е подготвен, со јасен операти-
вен план. Поднесувањето на пријавата до Европска комисија, во 2021 годи-
на, ќе биде празник за нашиот град.

СКОПЈЕ - ГРАД БЕЗ СМОГ
Стрмна и предизвикувачка патека, но знаеме како ќе чекориме по неа:

На постојаното намалување на зе-
лените површини во градот, ќе од-
говориме со градење зелени ѕидо-
ви. По примерот на современите 
метрополи, ќе ги покриеме безлич-
ните ѕидови со природно зеленило. 
Заедно со граѓаните ќе ги одбереме 
зградите на кои ќе се постави зеле-
нилото. Ќе се стремиме и објектите 
под надлежност на државата да до-
бијат зелен лик. Да го освежиме и да 
го оживееме градот.

Се залагаме за примена на свет-
ските стандарди за идните станбе-
ни градби во Скопје, со зеленило 
на покривите. Имаме план за суб-
венционирање за изградба и адап-
тација на покривите, со вегетација 
на постојните објекти во приватна 
сопственост. Постепено ги замену-
ваме и ги адаптираме покривите на 
јавните објекти под надлежност на 
градот Скопје, објектите на админи-
страцијата и на јавните претприја-
тија, средните училишта, културните 
институции. Ваквите покриви имаат 
позитивен ефект врз микроклимата 
и врз енергетската ефикасност. 



САДНИЦИ ЗА СЕКОЈ НОВ СТАН!
ИНВЕСТИТОРИТЕ ГО НАДОМЕСТУВААТ ЗЕЛЕНИЛОТО!

Воведуваме принцип на задолжително надоместу-
вање на изгубеното зеленило поради изградба на 
објекти. Во соработка со општините, ги обврзуваме 
инвеститорите да го надоместат изгубеното зелени-
ло, на парцелите на коишто тие започнале да градат 
и да посадат соодветен број садници. Садењето го 
вршиме преку ЈП „Паркови и зеленило“, на однапред 

утврдени локации, каде што зеленилото ќе биде со-
одветно испланирано, а видот на висококултивирани 
садници ќе биде одреден според нивните перфор-
манси и потребите на маалото.

Овој чекор е условен со добрата соработка со општи-
ните и со поддршка од еколошките организации. По-
даваме рака за подобрување на иницијативата.

ПРОЧИСТУВАЧИ НА ВОЗДУХОТ
ВОЗДУХ СО ПОМАЛКУ СМОГ

ЕКОМОБИЛИ
ГРАДОТ ВОДИ СО ПРИМЕР!

Целосно се посветуваме на решавање на пробле-
мот со високата концентрација на ПМ-честитките 
во воздухот, во Скопје. Го симнуваме од второто 
место на непопуларната листа на најзагадени гра-
дови во Европа. Наш приоритет е подобрувањето 
на квалитетот на воздухот, а со тоа и квалитетот на 
животот за сите. Во градот ги носиме најреволуцио-
нерните патенти за прочистување на воздухот на 
денешнината, применети во најзагадените градо-
ви во светот, каков што е, на пример, градот Пекинг. 
Прочистувачите функционираат по принципот на 
заробувањето на честичките во воздухот и со вгра-
дените технологии го прочистуваат воздухот во 
нивната непосредна близина.

Постепено ги заменуваме возилата што се дви-
жат на фосилни горива, што ги користат градските 
служби (автомобили, мотори и комбиња), со нови, 
електрични и хибридни. Градот треба да биде при-
мер пред граѓаните за кревање на свесноста за 
проблемите со загадувањето и на личната одго-
ворност. Преземаме обврска, секое идно возило, 
набавено од градот, да работи на електричен или на 
хибриден погон. Свесни за разликите во цените, ги 
намалуваме трошоците, откажувајќи се од набавка-
та на луксузни возила и од задолжителната набавка 
на еколошки возила од пониска класа.



ЖИВОТ ВО СКОПЈЕ! ЗА СИТЕ

ГАСИФИКАЦИЈА
ИТНО И БИТНО!

ЧИСТА ЕНЕРГИЈА
ЕНЕРГИЈА ОД СОНЦЕТО И ВОДАТА

ПОДЗЕМНИ 
КОНТЕЈНЕРИ
ЗА ГРАД СО ПОДОБРА 
ХИГИЕНА!Скопје, во зимскиот период, е енормно загаден град, со загаденост некол-

купати поголема од дозволената. Ова особено се должи на фактот што го-
лем број домаќинства и стопански капацитети, за загревање на објектите, 
користат огревно дрво, нафта и отпадно масло, гуми, пластика и друго. Повр-
зувањето на домовите на градскиот гасовод, ќе ја намали употребата на го-
ривата кои ја загадуваат животната средина. Имаме план за реализација:

z� ќе ја доизградиме примарната гасоводна мрежа во западниот дел на 
градот,

z� градиме секундарна гасоводна мрежа, приоритетно, за населбите од 
градот кои не се поврзани на централниот топлификациски систем.

Се стремиме кон зелен град. Учеството на зелената енергија во вкупната 
потрошувачка на енергија од страна на градот е скоро незначителна. Пре-
земаме конкретни мерки, за да ја надминеме оваа состојба. Со соодветна 
адаптација на законската рамка, стимулираме и субвенционираме поставу-
вање фотоволтаични сончеви панели за производство на електрична енер-
гија и за вградување геотермални топлински пумпи за индивидуални и ко-
лективни станбени објекти.

ЧИСТА ЕНЕРГИЈА – ЧИСТА СРЕДИНА
Со чиста намера и со чисти цели, чекориме по патеката што ја трасирале многу европски метрополи пред нас. Ова се 
чекорите до чиста животна средина во Скопје:

Заштитата на животната средина 
е приоритет на новите политики на 
градот. Го отстрануваме комунал-
ниот отпад од улиците на Скопје, 
со мали инфраструктурни зафати. 
Уличните контејнери, со расфрлен 
отпад, и неподносливата реа, да 
бидат минато. Со подземните, вгра-
дени контејнери, покрај чиста сре-
дина, овозможуваме и селекција на 
отпадот за рециклирање. Придоне-
суваме за естетиката на градот како 
и на еколошкиот аспект, кон целос-
на урбана средина. Модерното вре-
ме донесе нови практики, отпадот 
паметно да се управува и да се пре-
работува.



ЖИВОТ ВО СКОПЈЕ! ЗА СИТЕ

ЦЕНТРАЛЕН КОМУНАЛЕН СЕРВИС 
ГРАДОТ Е НАШ СОСЕД!

МОЈ ПАРКИНГ 
ТЕКОВНИ ИНФОРМАЦИИ ВО ЏЕБ!

СКОПЈЕ – „ПАМЕТЕН ГРАД“ 
НОВИТЕ ТЕХНОЛОГИИ ВО КОРИСТ 
НА СИТЕ!

Концептот на Централниот комунален сервис што ќе го 
спроведеме, има за цел да им овозможи на граѓаните 
централизирана инстанца, каде што ќе можат да прија-
ват проблем поврзан со комуналните услуги на градот 
Скопје и веднаш да добијат решение. На располагање 
на граѓаните ќе биде 24-часовен кол-центар, мобилна 
апликација, редовни известувања за информации од ко-
муналната сфера, плаќање комунални услуги и следење 
на статусот на решавање на пријавените проблеми. На 
граѓаните ќе им овозможиме бесплатни контејнери за 
градежен отпад за полесно да најдат решение за ненад-
минливите проблеми со реновирањето на своите домо-
ви и со ослободувањето од отпадот.

Со реализација на проектот „Мој паркинг“, oвозможува-
ме модерно управување со паркинг-местата во надлеж-
ност на градот. Воведуваме дигитализација на градските 
паркинг-места, со централизиран систем на мониторинг 
и наплата, кои ќе ја зголемат ефикасноста на услугите за 

граѓаните. Од друга страна, на граѓаните ќе им овозмо-
жиме корисничка апликација за увид на слободните пар-
кинг-места, во реално време. Ќе го олесниме барањето 
на слободно паркинг-место, така што директно влијаеме 
за заштеда на времето и на ресурсите на граѓаните.

СКОПЈЕ – ФУНКЦИОНАЛЕН ГРАД
Овие се чекорите кои нè водат по патот Скопје да се вброи во редот на метрополите со функционален систем на уп-
равување:

Со реализација на проектот „Паметен град“, Скопје ќе 
стане модерна престолнина, каде што основен двигател 
се напредните информатички технологии. Систематски 
собирани, а централизирано корисни информации, дос-
тапни и корисни за секој граѓанин. Граѓаните ќе добијат 
ефикасни и евтини јавни услуги, со целосен увид во пер-
формансите на градската администрација.



ЖИВОТ ВО СКОПЈЕ! ЗА СИТЕ

НОВИ ПРАВИЛА ЗА ДОТУР НА СТОКА
ВОВЕДУВАМЕ РЕД ЗА БЕЛИТЕ КОМБИЊА!

ПРИОРИТЕТНА ЛЕНТА ЗА ПРЕВОЗ НА ПАТНИЦИ
ПОИСПЛАТЛИВ И ПОБРЗ ЈАВЕН ПРЕВОЗ!

ЈАВНИ ТОАЛЕТИ
ДА ГО ЗАТВОРИМЕ 
ТОА ПРАШАЊЕ ВЕЌЕ 
ЕДНАШ!Со овој преокт се предвидуваат 

дозволи за движење на возила за 
дотур на стока, по завршувањето на 
работниот ден. Сообраќајниот ме-
теж во Скопје станува неподнослив 
особено кога граѓаните почнуваат 
и завршуваат со работното време. 
Движењето на товарните возила 
кои, покрај тоа што го зголемуваат 
метежот, најчесто со себе носат го-
леми количини на прашина и имаат 
потреба од често неправилно пар-
кирање и запирање. Со ограниче-
ното време за дотур на стока ќе се 
унапредат безбедноста и здравјето 

на граѓаните. Оваа мерка ќе ја спро-
ведеме во соработка со зајакнатиот 
инспекциски надзор на градот и со 
МВР.

Јавниот превоз на патници ќе добие 
посебен третман, со цел да се овоз-
можи навремена услуга за граѓани-
те. Воведуваме посебна сообраќај-
на лента за јавниот автобуски и 
такси-превоз, означена и одделена 
од другите учесници во сообраќајот. 

Оваа мерка значително ќе ја олесни 
мобилноста на граѓаните – корисни-
ци на јавниот и такси-превозот. 

Со реализација на проектот „Паме-
тен град“, Скопје ќе стане модерна 
престолнина, каде што основен дви-
гател се напредните информатички 
технологии. Систематски собирани, 
а централизирано корисни инфор-
мации, достапни и корисни за се-

кој граѓанин. Граѓаните ќе добијат 
ефикасни и евтини јавни услуги, со 
целосен увид во перформансите на 
градската администрација.

Отвораме нови јавни тоалети на 
најфреквентните сврталишта во 
градот. Квалитетно изработени, за 
сечии потреби, обезбедени и ре-
довно одржувани. Искористување 
на локациите на старите тоалети 
и нивна целосна реизградба и из-
градба на нови.



ЖИВОТ ВО СКОПЈЕ! ЗА СИТЕ

ЗАЖИВУВАЊЕ НА КЕЈОТ НА РЕКАТА
ВАРДАР ГО СПОЈУВА ГРАДОТ!

ИЗЛЕТНИЧКИ ЦЕНТАР 
„ТРЕСКА“
НАЗАД КАЈ ГРАЃАНИТЕ!

Скопје е еден град за сите. Левиот кеј ќе добие нови содржини, велосипедски 
патеки, осветлување, спортски реквизити и друга урбана опрема, а десниот – 
реновиран и ослободен од препреките за велосипедистите, рекреативците и 
пешаците. Новата велосипедска патека, што ќе води од реката Вардар, нагоре, 
по нејзината притока Лепенец, ќе им овозможи брз вело-пристап на жители-
те на населбите „Ѓорче Петров“, „Даме Груев“, „Ново село“, „Кисела јабука“ и 
Волково, до Карпош и другиот дел од градот. Олеснетиот пристап до индус-
триската зона „Лепенец“ ќе го олесни секојдневното патување до работното 
место на работниците од другиот дел од Скопје. Поставуваме осветлување на 
сончева енергија, за да претставуваме пример за штедливост и за заштита на 
животната средина.

Рамномерниот развој на двете страни од реката Вардар е наш императив!

Езерото „Треска“ е изградено со са-
мопридонес на граѓаните на Скопје, 
а во моментов, просторот е за-
поставен и руиниран. Со неговото 
враќање во надлежност на градот 
и со негова ревитализација, Скопје 
и скопјани добиваат излетничко 
место за одмор, култура, забава, за 
кампување и разладување во лет-
ните денови. 

Ревитализацијата на комплексот 
„Треска“ е истовремено и социјална 
и културна мерка. Заради подобра 
достапност на Центарот „Треска“, ќе 
го интензивираме градскиот јавен 
превоз на градот.

ЗДРАВ И УРБАН ЖИВОТ
Чекорите што ќе ги правиме по оваа патека, ќе му дадат предност на здравиот и урбан начин на живеење:



ЖИВОТ ВО СКОПЈЕ! ЗА СИТЕ

ЗАШТИТЕНИ ПАРКОВИ И ПАРК-ШУМИ
НОВИ ЗЕЛЕНИ ГРАНИЦИ!

УНИВЕРЗАЛНАТА САЛА СЕ ВРАЌА ВО ГРАДОТ
СКОПЈЕ, МЛАДОСТ ТИ ЌЕ БИДЕШ!

ЗЕЛЕН РЕГИСТАР
СИТЕ ДРВЈА НА БРОЈ!

Парковите и шумите во Скопје беа најголеми жртви на забрзаната урбани-
зација. Парк-шумата Водно е под постојан градежен притисок со поместу-
вањето на градежните линии во корист на профитот, а на штета на здравјето 
на луѓето и животната средина. Тоа се случува и со делови од Градскиот парк, 
Водно и други зелени појаси во Скопје.

Новата градска администрација планира да оди подалеку од предвидената 
законска заштита на зеленилото во Скопје. Ќе се постават нови заштитни 
гранични линии зад кои зеленилото ќе биде неприкосновено и во заштита на 
градот. Овие заштитни линии нема да можат да бидат заобиколувани со т.н. 
времени објекти, урбани опреми и слични изговори за профит. Дополнител-
но, за парк-шумата Водно обезбедуваме вонреден сообраќаен режим што ќе 
ја растовари од моторни возила. 

Универзалната сала беше омилената културна институција на многу скопја-
ни, а за многу деца, тоа е местото на првиот концерт или културен настан. 
Денес, Универзална е запоставено и безживотно место, наспроти нејзиниот 
сјај во минатото. Иако најавувана во повеќе наврати, нејзиното ревитализи-
рање не се случи.  Се сеќаваме на времето кога Универзалната сала беше 
дом на фестивалот „Златно славејче“. 

Веднаш го почнуваме процесот за изградба на салата, според најсовреме-
ните стандарди за безбедност, техника, за удобност на гледалиштето и за 
пристап до салата.

Како би можеле да се грижиме за 
дрвјата во Скопје, ако не знаеме 
колку се, какви се и каде се? Затоа 
ќе направиме попис на сите дрвја, 
лоцирани на јавните површини во 
Скопје, и ќе ги класифицираме спо-
ред локација, вид, старост, големи-
ната на крошната и сл. Податоците 
ќе бидат собрани во единствен ре-
гистар, што ќе биде користен како 
основа за идно управување со град-
ското зеленило во Скопје. 



НОВИ КУЛТУРНИ ИНСТИТУЦИИ
КУЛТУРНО ЈАВНО-ГРАЃАНСКО ПАРТНЕРСТВО!

МУЗЕЈ, БИБЛИОТЕКА, МКЦ, КИЦ, ЗООЛОШКА, 
ДОМ НА ГРАДЕЖНИЦИ…
КУЛТУРА ЗА СИТЕ!

По примерот на европските метрополи, отвораме нови мали културни инсти-
туции, на нови простори низ градот, што ќе овозможат децентрализација на 
културата и нови можности за уметниците и нивните колективи. Овие инсти-
туции чинат многу помалку од масивните, а продуцираат програма со многу 
поразлична содржина. Корисниците на просторот ќе бидат избрани на јавни 
конкурси, според понудените програми.

Ги отвораме институциите на културата за сите граѓани. Ги ослободуваме од 
партиските и идеолошките стеги, затоа што културата треба да биде за сите. 
Истражуваме нови простори во градот, бидејќи културата не е само за во ин-
ституциите. Соодветно на тоа, буџетите и програмските активности треба да 
се зголемуваат. Активните уметнички колективи и индивидуалци ќе имаат 
отворени врати за своите активности во зградите на културата и за наста-
ните во организација на Градот. Постојните културни институции ги унапре-
дуваме паралелно со новоформираните, незаборавајќи на запоставени-
те споменици, спомен-куќи, поставки и на другото културно наследство од 
скопскиот земјотрес, од НОВ, од модерниот период , османлискиот период 
и други делови од скопската историја кои беа оставени на забот на времето. 
Зоолошката, библиотеките и ДКЦ – Карпош, ги отвораме за сите, овозможу-
вајќи им на децата и на родителите квалитетни содржини и едукација во ин-
ституциите на културата.

СКОПСКА ЧАРШИЈА
СТАРОТО ЈАДРО НА 
СКОПЈЕ

На чаршијата и `  пристапуваме како 
на скапоценост. Без унифицирани 
излози, производи или продавници, 
затоа што не сакаме да и `  ја одземе-
ме нејзината автентичност. Ги отво-
раме сокаците за сите, им помага-
ме на дуќаните да работат подобро, 
да отвораат нови работни места, а 
на скопјани и на туристите, им ну-
диме што повеќе содржини. Ги под-
држуваме културните активности во 
чаршијата и локалните занаетчии, а 
на сегашните и идните угостители 
им овозможуваме поддршка за по-
веќе посетители. 



ЖИВОТ ВО СКОПЈЕ! ЗА СИТЕ

НОЌЕН ЖИВОТ ВО СКОПЈЕ
ЗАБАВА ЗА СИТЕ!

ПАМЕТНИ КЛУПИ
ОДМОРАЈ И СУРФАЈ!

Воведуваме зонски пристап кон проблемот со бу-
чавата и со ноќниот живот во Скопје. Со законски 
измени и градски политики наметнуваме компро-
мис помеѓу незадоволните станари, посетители и 
угостители. Интензивната бучава ја дозволуваме 
во одредени зони од градот, далеку од резиден-
цијалните делови, а за безбедноста на посетите-
лите планираме реформи во јавниот превоз. На 
угостителите им овозможуваме поволности да го 
преселат својот бизнис во зоните од градот каде 
што нема да пречат.

Градот Скопје ќе започне експериментална про-
грама за урбана опрема, со поставување паметни 
клупи на јавните простори, што ќе емитуваат Ин-
тернет при секое седнување. Граѓаните ќе можат 
да одмораат на клупите, да користат бесплатен 
Интернет и да ги наполнат своите телефони и пре-
носливи компјутери (лаптопи). Младите ќе можат 
да го користат јавниот простор почесто и подолго, 
па дури и да завршуваат некои од работните обвр-
ски, на клупа, во парк.



ЖИВОТ ВО СКОПЈЕ! ЗА СИТЕ

ЦЕНТАР ЗА НОВИ БИЗНИСИ
ЗАПОЧНИ САМ(А) СО ПОМОШ НА 
ГРАДОТ!

БЕСПЛАТЕН ЈАВЕН ПРЕВОЗ ЗА 
СРЕДНОШКОЛЦИ
ЗА ПОЛЕСНО УЧЕЊЕ И ЗА ПОВЕЌЕ 
ВОНШКОЛСКИ АКТИВНОСТИ!

РАМПИ ЗА ЛИЦАТА СО 
ИНВАЛИДИТЕТ
ПРИСТАП ЗА СИТЕ!

Во соработка со централната власт, овозможуваме 
целосно слободен јавен превоз  за средношколците. 
Помагаме за релаксирање на семејните буџети. За мо-
билност на младите, реализираме јавен превоз подос-
тапен за сите.

Земаме обврска секоја институција, јавен простор и 
урбана опрема во надлежност на градот Скопје, да ја 
направиме пристапна за секого до крајот на нашиот 
мандат. Започнуваме програма за донации и за креди-
тирања на рампи и лифтови во зградите, за да се овоз-
можи лесен пристап за лицата со пречки во движењето 
и повозрасните граѓани. Го отвораме јавниот превоз за 
сите, со програма за задолжителни критериуми за прис-
тапност во секој автобус.

Центар за започнување и развој на бизниси е проект 
што ќе понуди современи услови за работа по принци-
пот на самовработување, на младите и на невработени-
те граѓани во градот. Центарот ќе спроведува програми 
за развој на:

z� Самовработување на поединци со професионални 
квалификации, вмрежување на светските платфор-
ми на труд и ќе ги обучи како за кратко време да 
остварат приходи од странство и

z� Поттикнување за започнување сопствен бизнис 
според бизнис-идеја, со тематски обуки и со помош 
за развој на идејата како и со пристап до финан-
сиската помош од инвеститорите и донаторите.

Центарот ќе биде дел од светски познатите програми 
што се спроведуваат во најразвиените економии во 
светот и го поттикнуваат претприемаштвото кај млади-
те. Мотото на овие програми е: „Не ни давајте риба – на-
учете нè како сами да ја фаќаме“.

СЕКОЈ ГРАЃАНИН Е ВАЖЕН
Чекори што ќе дадат решение за интересите на секој граѓанин:



ЖИВОТ ВО СКОПЈЕ! ЗА СИТЕ

ОПШТЕСТВЕНА ОДГОВОРНОСТ
ФИРМИТЕ ЗА ГРАДОТ!

Ги поддржуваме компаниите со програми за општестве-
на одговорност, за да извлечеме што повеќе поволности 
за градот и за граѓаните. Ги ослободуваме процесите 
од непотребни и неодржливи донации и ги насочуваме 
кон претходно утврдени листи на корисни проекти што 
чекаат изведба и финансирање и им даваме можност 
на фирмите, со помагање од страна на градот, да градат 
општествена одговорност.

ДОМАШНИ МИЛЕНИЧИЊА И 
УЛИЧНИ ЖИВОТНИ
ЖИВОТНИТЕ СЕ ДЕЛ ОД ГРАДОТ!

БЕЗ ФИРМАРИНА ВО ПРВИТЕ ДВЕ 
ГОДИНИ
СВЕЖ ПОЧЕТОК ЗА СЕКОЈ!

ТУРИСТИЧКО БИРО НА ГРАД 
СКОПЈЕ
ГО ВРАЌАМЕ СЈАЈОТ НА СКОПЈЕ!

Вардариште е минато. Во Скопје отвораме нов стацио-
нар по европски стандарди за згрижување и за третман 
на улични кучиња.  Продолжуваме со вакцинацијата и 
стерилизацијата на уличните,  но отвораме и програми 
за едукација на сопствениците на домашните миленици, 
за да го направиме градот безбеден и пријатен за сите. 
Отвораме и престојувалиште за домашни миленичиња, 
за привремено згрижување, при отсуство на сопствени-
ците. Во секој градски парк и на зелените површини, по-
ставуваме задолжителни делови за рекреација на ми-
лениците. Во спомен на нашите починати миленичиња, 
отвораме градски гробишта за милениците во првата 
година од мандатот.

Им даваме поддршка на младите до 30-годишна во-
зраст за реализирање на својот претприемачки дух и за 
остварување на своите бизнис-идеи. Ги стимулираме да 
започнат со нови бизниси во Скопје, за кои им овозмо-
жуваме ослободување од единствената градска давач-
ка, комуналната такса за правни лица – фирмарината, за 
првите две години од формирањето.

Ги ослободуваме промотивните материјали од кичот на 
„Скопје 2014“ и ги враќаме објектите од културното на-
следство како симболи на градот. Го екипираме и орга-
низациски го поткреваме туристичкиот сервис со ква-
литетна поддршка за луѓето кои го посетуваат Скопје. 
Отвораме туристички пунктови на најфреквентните 
места, со препораки и материјали за информирање за 
сместувањето и за културните содржини, а на тој начин, 
им помагаме на хотелиерите, угостителите, на малите 
бизниси и на уметниците, тие да имаат поголем пристап 
до клиентите и гостите.



ОВОШЈЕ ВО ШКОЛО
БЕСПЛАТЕН ЗДРАВ 
ОБРОК ЗА УЧЕНИЦИТЕ!

ПОДДРШКА ЗА 
МЛАДИТЕ ТАЛЕНТИ
ВЕТЕР ВО ГРБОТ!

АКТИВЕН 
МЛАДИНСКИ СОВЕТ
МЛАДИТЕ МОЖАТ!

Обезбедуваме по едно парче ово-
шје за секој школски ден за скоп-
ските ученици. Дистрибуирано пред 
часовите, со овошјето позитивно 
влијаеме на навиките во исхраната 
на средношколците и го подобрува-
ме нивното здравје.

Воведуваме посебен фонд во град-
скиот буџет за поддршка на млади-
те таленти во градот. Поддршката за 
најдобрите ученици и млади значи 
инвестиција во нашата иднина и во 
иднината на градот. Ги оставаме 
зад нас случаите кога нашите мла-
ди освојуваа медали, признанија 
и достигнувања, во странство, а од 
домашните институции не добиваа 
никаква поддршка. Инвестирањето 
во овие млади луѓе значи нивно за-
држување дома и нивен иден влог 
во иднината на градот.

Ги вклучуваме младите во градски-
те одлуки. За прашањата што се од-
несуваат на младинските политики, 
образованието и институциите на 
културата, формираме младински 
совет, составен од претставници на 
младинските организации, на уче-
ничките и студентски групи.

ЕВРОПСКИ ФОНДОВИ
ЗА ЕВРОПСКА 
МЕТРОПОЛА!

Пристапот до европските средства 
досега беше занемаруван. Рабо-
тењето по  европски терк значи 
градење на суштински политики и 
почитување на високите стандар-
ди во работата. Скопје можеше да 
изгради развојна инфраструктура 
со европски пари, а избра да гради 
непотребни фонтани, со наши пари. 
Ги зајакнуваме секторот за меѓуна-
родна соработка и канцеларијата во 
Брисел, за да можеме да започне-
ме што повеќе проекти во Скопје, со 
европска помош.

ПРЕНОЌЕВАЛИШТЕ ЗА БЕЗДОМНИЦИ
СИГУРНОСТ И ПОДДРШКА!

Пристапот до европските средства досега беше занемаруван. Работењето 
по  европски терк значи градење на суштински политики и почитување на 
високите стандарди во работата. Скопје можеше да изгради развојна инфра-
структура со европски пари, а избра да гради непотребни фонтани, со наши 
пари. Ги зајакнуваме секторот за меѓународна соработка и канцеларијата во 
Брисел, за да можеме да започнеме што повеќе проекти во Скопје, со европ-
ска помош.



ЖИВОТ ВО СКОПЈЕ! ЗА СИТЕ

СИНЕРГИЈА НА ГРАДОТ СО ОПШТИНИТЕ
СКОПЈЕ АЕРОДРОМ

ГИМНАЗИЈА „КУЗМАН ЈОСИФОВСКИ ПИТУ“
НОВО СРЕДНО УЧИЛИШТЕ ВО ГРАДОТ!

СПОРТСКИ ДУХ
ПРЕДУСЛОВ ЗА ЗДРАВ 
ЖИВОТ!

НОВИ РЕШЕНИЈА ВО СООБРАЌАЈОТ
ПЛАНИРАМЕ МУДРО!

Предлагаме решение за концентрацијата на средношколците во постојните 
гимназии. Градиме ново средно училиште по европски стандарди. Се освр-
нуваме кон современите потреби на средношколците, за повисоки стандар-
ди на условите во образовните установи.

За европско образование во домашни услови

Обезбедуваме услови за развој 
на рекреацијата и за масовност во 
спортот. Покрај училишниот и пре-
дучилишниот спорт, ги поддржу-
ваме и спортските клубови со се-
диште во општината, рекреативните 
активности на граѓаните и на лица-
та со попреченост, разни спортски 
манифестации и сл. 

Грижата, пак, за подобрување на ус-
ловите за спортување ја реализира-
ме со континуирано инвестирање 
во спортските капацитети, преку 
изградба на нови, реконструкција 
на постојните и тековна замена на 
дотраените спортски реквизити со 
нови.

Високо во приоритетите ни е безбедноста на жителите на општините и гра-
дот. Без решавање на проблемите во сообраќајот, не можеме да говориме 
за безбедни општини и за безбедни жители. Аеродром е општина во која неј-
зините жители се задушуваат во сообраќајниот хаос, било да се пешаци, ве-
лосипедисти, мотоциклисти или возачи. Во соработка со општината, нудиме 
решенија за надминување на сообраќајниот хаос во т.н. сообраќаен „шпиц“. 
Ја интензивираме соработката со општината за брзо завршување на започ-
натата изведба на бул. „Трета македонска бригада“, отвораме нови коридори 
за олеснето поврзување на општината Аеродром со соседните општини, по-
ставуваме нови семафори онаму каде што има премини за училишта и добро 
синхронизирана сообраќајна сигнализација.



СКОПЈЕ БУТЕЛ

ЗЕЛЕН КОРИДОР НА РЕКАТА СЕРАВА
РЕКРЕАЦИЈА ЗА СИТЕ!

ПРОТИВПОЖАРНА 
СТАНИЦА ВО 
НАСЕЛБАТА 
„РАСАДНИК“
ЗА БРЗА РЕАКЦИЈА!

БУЛЕВАР „БОСНА И ХЕРЦЕГОВИНА“
НОВА ГРАДСКА ВЕНА!

Го уредуваме просторот околу реката, за рекреација и прошетки. Ја спојува-
ме општината, со Чаир и Карпош, преку зелен коридор, далеку од сообраќај-
ните метежи во населбите. Им овозможуваме на родителите и на децата 
мирно и безбедно катче за прошетки, со квалитетна урбана опрема и зеле-
нило за облагородување на просторот. Употребуваме штедливи светилки на 
соларна енергија, затоа што Градот треба да води со пример.

Отвораме нова противпожарна 
станица во овој дел од градот, за да 
овозможиме побрза реакција во 
итни случаи. Овие населби се најод-
далечни, а со тоа и најзагрозени во 
вакви случаи. Станицата ја опрему-
ваме со нова најсовремена опре-
ма и со нов кадар, со можности да 
сервисира и други делови од градот, 
онаму каде што е најпотребно.

Ја надградуваме улицата „Босна и Херцеговина“ во булевар. Го пренасочу-
ваме фреквентниот сообраќај од урбаните крвни садови во вените на градот 
Скопје. Одговараме на барањата на граѓаните од општината Бутел со сис-
темско решение. Оваа градска магистрала ќе ги поврзе булеварот „Слове-
нечка“ и новопланираниот булевар „Хрватска“. Мобилност за сите!



ЖИВОТ ВО СКОПЈЕ! ЗА СИТЕ

СКОПЈЕ ГАЗИ БАБА

РЕВИТАЛИЗАЦИЈА НА ПАРК-ШУМАТА ГАЗИ БАБА
ВАШ ЗЕЛЕН РАЈ!

БУЛЕВАР „ХРВАТСКА“
НОВА СООБРАЌАЈНА ВЕНА!

ПЕШАЧКИ МОСТ ЌЕРАМИДНИЦА – АЕРОДРОМ
ЗА МОБИЛНОСТ МЕЃУ СОСЕДИТЕ!

НАТПАТНИК КАЈ 
АЛКАЛОИД
ЗА БЕЗБЕДНИ 
ГРАЃАНИ!Ја заживуваме запуштената парк-шума Гази Баба, која е од витално значење 

за рекреација на граѓаните од овој дел на градот. Ја реанимираме уништена-
та трим-патека. Со општината Гази Баба ќе ги дефинираме содржините кои 
ќе бидат застапени, а кои се во интерес на граѓаните. Ќе ја зачуваме и ќе ја 
унапредиме зелената површина.

Го пробиваме булеварот „Хрватска“, од обиколницата во Бутел до надвозни-
кот кај „Пиварница“. Го растоваруваме сообраќајот низ населбите „Железа-
ра“ и „Автокоманда“. Овозможуваме директна врска со Бутел. Ова решение 
позитивно ќе се одрази и на комуникацијата со деловната зона, на потегот: 
стар кванташки пазар – улица „Перо Наков“. За релаксиран сообраќај низ на-
селбите, спроведуваме обмислени, систематски решенија.

Одговараме на барањето за граѓаните на „Ќерамидница“, 
за нивно поврзување со Аеродром, преку реката Вардар. 
Градиме мост за пешаци и велосипедисти по највисоки 
стандарди. Овозможуваме дополнителна урбанизација 

на населбата и пристап до работните места и институ-
циите во општината Аеродром. Се грижиме за рамно-
мерна можност и за достапност на сите.

Го третираме проблемот на без-
бедноста на пешаците и на вело-
сипедистите од „Автокоманда“. Со 
општината Гази Баба ќе избереме 
соодветно решение и ќе изградиме 
функционален натпатник. Спрове-
дуваме безбедни решенија. Со овој 
натпатник ќе го релаксираме со-
обраќајот од застои, кои се јавуваат 
поради пешачкиот премин. Возиме 
релаксирано – преминуваме без-
бедно, а градиме со пристап за сите.



СКОПЈЕ ЃОРЧЕ ПЕТРОВ

ЗЕЛЕН КОРИДОР ПО ЛЕПЕНЕЦ 
ВЕЛОСИПЕДСКА ПАТЕКА И 
РЕКРЕАТИВНА ЗОНА

Спроведуваме активности за намалување на загаду-
вањето во градот. Во соработка со општината Ѓорче Пе-
тров ги уредуваме коритото и кејот на реката Лепенец, 
со садење дрвја и со зелена површина по течението. Во 
склопот на проектот, на жителите од овој дел од градот 
им обезбедуваме и пешачка и современа велосипедска 
патека.

Со ова, ги подобруваме  еколошките стандарди за живот, 
особено за жителите кои гравитираат во наведените на-
селени места, како и работните места во индустриската 
зона „Лепенец“. 

НОВА ГИМНАЗИЈА „КОЧО РАЦИН“
ЗА ПОСЛЕДНОТО ШКОЛО БЕЗ СВОЈА 
ЗГРАДА!

ЗАПАДНА ПОРТА НА СКОПЈЕ
КРУЖЕН ТЕК КАЈ МОСТОТ КОН САРАЈ

НОВ ЖЕЛЕЗНИЧКИ НАДВОЗНИК 
РЕКОНСТРУИРАМЕ ПРОТИВ ТЕСНО 
ГРЛО!

Ги подобруваме условите во кои учат нашите деца. 
Градиме зграда за гимназијата „Кочо Рацин“, во Ѓор-
че Петров. Дотраените бараки на постојната гимназија 
ги заменуваме со нова, модерна, енергетски ефикасна 
гимназиска зграда. Младите се нашата иднина. Грижата 
за нив е грижа за иднината. 

Станува збор за критично место од сообраќаен и без-
бедносен аспект.  Исклучувањето кон Сарај, преку мос-
тот, создава застои и сообраќаен метеж. 

На ова место, градиме кружен тек за регулирање на 
сообраќајот кон повеќе патни правци. Решение што 
истовремено ќе ги намали метежот, бучавата и загаду-
вањето, додека ја зголемуваме општата безбедност во 
сообраќајот.

Железничкиот надвозник во населбата „Даме Груев“ 
е единствена, но несоодветна врска за поврзување со 
правецот Ново село – Никиштани. Тесен и критичен, 
особено во текот на зимскиот период. Градиме нов над-
возник, со зголемен капацитет, велосипедска и пешачка 
патека. 



ЖИВОТ ВО СКОПЈЕ! ЗА СИТЕ

СКОПЈЕ КАРПОШ

ЉУБЉАНСКА ПРЕКУ ВАРДАР
НОВ МОСТ ЗА КАРПОШ И СКОПЈЕ!

УРЕДУВАЊЕ НА ПРОСТОРОТ КАЈ 
СКОПСКИОТ АКВЕДУКТ
СКОПЈЕ ЗА СИТЕ!

Отвораме директен пристап на карпошани до идни-
от клинички центар и Бардовци. Ја продолжуваме 
„Љубљанска“ со мост преку Вардар и ја спојуваме со 
улицата „Скупи“ и со булеварот „Словенија“ што ги повр-
зува Чаир, Бутел и Гази Баба, во мини градска обиколни-
ца на центарот. Го намалуваме метежот околу „Ситимол“ 
со директен пристап до подалечните делови од градот и 
до автопатот.

Акведуктот го правиме пристапен за сите, а не само ви-
длив на разгледниците од Скопје. Овој редок споменик 
на културата, во Скопје, стои запоставен и недостапен 
за посетителите, без информативни табли и необезбе-
ден. Во рамките на градските ингеренции го отвораме 
просторот околу акведуктот, го хуманизираме со урбана 
опрема за да го направиме убаво место за прошетки и 
ги уредуваме пристапот и паркингот на автомобилите до 
локацијата. 

НОВ ГРАДСКИ ПАРК СО БОТАНИЧКА 
ГРАДИНА
ЗА НОВИ ЗЕЛЕНИ ПРОСТОРИ ВО 
КАРПОШ! 

СТОП ЗА ТРКИТЕ СО МОТОРИ
ЗА ДА СПИЕМЕ МИРНО!

Како логичен продолжеток на зелениот појас по тече-
нието на Вардар и Градскиот парк, во делот помеѓу СЦ 
„Борис Трајковски“ и „Карпош 4“, создаваме нов градски 
парк со првата ботаничка градина во Македонија. Го 
надоместуваме изгубеното зеленило меѓу зградите во 
оваа скопска општина, со заеднички простор во најуба-
виот дел од општината.

Ставаме крај на неодговорното брзо возење, во ноќните 
часови, низ Карпош. На бучните трки со мотори и со ав-
томобили им пристапуваме сестрано, бидејќи местото 
не им е во резиденцијалниот дел од градот. Ангажирајќи 
ја секојдневно помошта на полицијата, како и со интер-
венции во дизајнот на улиците, работиме на ставањето 
крај на овој проблем и овозможување мирен сон и нер-
ви за карпошовци.



СКОПЈЕ КИСЕЛА ВОДА

ПОШУМУВАЊЕ НА ПАДИНИTE НА ВОДНО
ИМ ГО ВРАЌАМЕ ВОДНО НА ГРАЃАНИТЕ!

ВРСКА ДО ОПШТИНА 
АЕРОДРОМ
ПАТУВАМЕ ПОБРЗО!

ПРОТИВПОЖАРНА СТАНИЦА ВО ДРАЧЕВО
ЗА БРЗА РЕАКЦИЈА!

Ги санираме повредите врз лицето на нашата убава планина. Сечата на др-
вја и раскопаните ридови ги надоместуваме со ново пошумување и со при-
питомување на просторот. Повторно ги пробиваме изгубените планинарски 
патеки, затоа што сакаме да ги вратиме граѓаните на Водно и Водно – на 
граѓаните. Го враќаме Марково Крувче како омилено место за планинска 
рекреација на граѓаните од овој дел на Скопје.

Ја поврзуваме општина Кисела 
Вода со соседната општина Аерод-
ром, со нова врска, преку пругата 
за Велес. Оваа врска треба да им 
овозможи на граѓаните побрз прис-
тап до образовните, здравствените 
и до другите јавни институции во тој 
дел на градот. Спојувајќи ги „3 удар-
на бригада“ и „Првомајска“ кај Ра-
садник, врската ќе ја премине пру-
гата зад фабриката „Раде Кончар“ и 
ќе содржи функционални пешачки и 
велосипедски патеки.

Отвораме нова противпожарна станица во овој дел од градот за да овозмо-
жиме побрза реакција во итни случаи. Овие населби се најоддалечни, а со 
тоа и најзагрозени во вакви случаи. Станицата ја опремуваме со нова најсо-
времена опрема и со нов кадар со можности да сервисира и други делови од 
градот, онаму каде што е најпотребно.



ЖИВОТ ВО СКОПЈЕ! ЗА СИТЕ

СКОПЈЕ САРАЈ

РЕВИТАЛИЗАЦИЈА НА СРЦ „САРАЈ“
СПОРТИСТИТЕ НАЗАД, КРАЈ ТРЕСКА!

ВРСКА МАТКА-АВТОПАТ
ПОМАЛКУ МОТОРИЗИРАН 
СООБРАЌАЈ НИЗ САРАЈ!

ВОДОВОД И КАНАЛИЗАЦИЈА
ОСНОВНО ПРАВО НА СИТЕ!

ИЗЛЕТНИЧКО МЕСТО КРИВИНА
СТАРИТЕ СКОПЈАНИ ЗНААТ ЗОШТО!

Запуштениот спортско-рекреативен центар го враќаме 
од заборавот. Ги ревитализираме игралиштата, патеки-
те, урбаната опрема и другите објекти во центарот, за да 
ги привлечеме посетителите кои, во минатото, ги имаше 
во огромен број. Просторот го полниме со содржини за 
деца, за млади, за спортисти и разни фестивали. Ја раз-
гледуваме можноста да го преселиме фискултурното 
школо, во овој спортски центар, за да овозможиме ко-
ристење на инфраструктурата во корист на учениците.

Ја поврзуваме Матка со автопатот Скопје-Тетово, за да 
ја направиме леснопристапна до сите делови од Скопје. 
Го намалуваме сообраќајот на главната улица низ Сарај 
и Шишево. Ја зголемуваме безбедноста на децата од 
селата и ја унапредуваме животната средина. Пристап-
носта на Матка отвора многу повеќе можности за развој 
на туризмот и на рекреативните содржини на локацијата, 
а со тоа повеќе пари и работни места за локалните жи-
тели.

На ниво на општина Сарај, постојната водоводна мрежа 
не ги задоволува во целост потребите на сите граѓани. 
Дел од граѓаните, особено оние на повисоките места, кои 
живеат пооддалечено, се соочуваат со недостиг од вода.  
Други, пак, се лишени од користење вода и алтернативно 
се принудени да користат непроверена вода од бунари. 
Трети, пак, не се поврзани со градската канализациска 
мрежа, туку индивидуално го решиле овој проблем.

Им излегуваме во пресрет на овие луѓе. 

Некогаш познатото излетничко место на реката Треска 
денес е запуштено и полно со отпад и диви треви. Оваа 
локација е традиционално место за одмор од летните 
горештини на многу генерации. Ја враќаме Кривина на 
граѓаните со расчистување на просторот, со изградба на 
пристапен пат и поставување урбана опрема. На граѓа-
ните од Сарај и на другиот дел од Скопје повторно им ја 
враќаме реката во којашто пливаа секое лето. Заедно 
со СЦ „Сарај“, езерото „Треска“ и Матка, ќе ја направиме 
општина Сарај една од главните туристички и рекреа-
тивни дестинации во Скопје.



ПЕШАЧКА ЗОНА – МАЛ РИНГ
ЦЕЛ ЦЕНТАР НА НОЗЕ!

ГРАДИНА НА ПОКРИВОТ НА ГТЦ
НОВ ЈАВЕН ПРОСТОР ВО ЦЕНТАРОТ 
НА ГРАДОТ!

ЗАТВОРАЊЕ ЗА СООБРАЌАЈ НА 
КЕЈОТ КАЈ ГТЦ
ШЕТАЛИШТЕ НАМЕСТО АВТОПАТ!

ГО ОТВОРАМЕ КАЛЕТО ЗА 
ГРАЃАНИТЕ
ЗА ДА ГО ЗБЛИЖИМЕ ГРАДОТ!

Во зависност од имплементацијата на сообраќајните 
решенија за јужниот и северниот булевар, како и тунелот 
под Калето, го ослободуваме центарот на градот од во-
зила, освен од оние за јавен превоз и за локалците тој да 
се користи како шеталиште, наменето за сите. Овој че-
кор повторно ќе ги врати луѓето на улиците на Мал Ринг, 
ќе ги отвори дуќаните и ќе им го зголеми прометот. За-
почнуваме со пробни денови без автомобили.

Атрактивноста го прави овој простор посакуван и за кул-
турни и за комерцијални содржини. На површина од не-
колку илјади метри квадратни, садиме зеленило што ќе 
им биде достапно за уживање на граѓаните. Новите дрвја 
ќе обезбедуваат поквалитетен воздух, сенка и ладење, 
во неподносливите скопски лета, а просторот ќе може 
да се користи за разни културни и градски настани.

Кејот на Вардар кај ГТЦ е претворен во сообраќаен хаос, 
каде што возилата се движат врз руиниран плочник и 
постојано им пречат на гостите во рестораните и на пе-
шаците на кејот. Ставаме крај на злоупотребата на кејот 
и ставаме ред во користењето на просторот. Заедно со 
Општина Центар го осмислуваме и реновираме просто-
рот. Го враќаме кејот онаков каков што го знаат граѓани-
те – слободен, широк и сечиј.

Скопското Кале е симбол на градот Скопје.Сепак, мно-
гу години останува недостапно за посетители. Го отво-
раме Калето и го предаваме на користење на сите. Ја 
зголемуваме фреквенцијата на содржините, настаните 
и фестивалите, за да ги вратиме младите на тврдината. 
Просторот го уредуваме со урбана опрема, а околни-
те објекти ги стимулираме да помогнат со секојдневни 
содржини за туристите. Одржувањето на просторот ќе го 
врати сјајот на тврдината – симболот на Скопје.

СКОПЈЕ ЦЕНТАР



ЖИВОТ ВО СКОПЈЕ! ЗА СИТЕ

СКОПЈЕ ЧАИР

ПРОБИВАЊЕТО НА 
„СЛОВЕНЕЧКА“
ПОБРЗ ПРИСТАП ДО 
ДРУГИТЕ ДЕЛОВИ НА 
ГРАДОТ!

Запуштениот спортско-рекре-
ативен центар го враќаме од 
заборавот. Ги ревитализираме 
игралиштата, патеките, урбана-
та опрема и другите објекти во 
центарот, за да ги привлечеме 
посетителите кои, во минатото, 
ги имаше во огромен број. Прос-
торот го полниме со содржини 
за деца, за млади, за спортисти 
и разни фестивали. Ја разгледу-
ваме можноста да го преселиме 
фискултурното школо, во овој 
спортски центар, за да овоз-
можиме користење на инфра-
структурата во корист на учени-
ците.

НОВО СООБРАЌАЈНО РЕШЕНИЕ КАЈ ЈАЈА-ПАША
ПОБЕЗБЕДНО И ПОРЕЛАКСИРАНО!

МОНТАЖНИ ПАРКИНЗИ „ЧАИРЧАНКА“ 
И „ЏОН КЕНЕДИ“
ЗА ПОВЕЌЕ ПАРКИНГ!

Правиме ново сообраќајно ре-
шение што ќе одговара на нови-
те прилики, адаптирајќи ги по-
требите на локалците и на оние 
кои секојдневно поминуваат 
таму. Пробивањето на „Слове-
нечка“ кон Карпош и Гази Баба, 
го намалува сообраќајот на 

едно од најтесните тесни грла во 
Скопје – Јаја-паша. Обезбеду-
ваме простор за сите учесници 
во сообраќајот, а главни цели се 
безбедноста, намалувањето на 
бучавата и загадувањето во овој 
дел од градот.

„Чаирчанка“ и „Џон Кенеди“ се 
двете локации со најмногу пар-
кинг-проблеми во овој дел од 
Скопје. Поставуваме лесни мон-
тажни катни паркинзи, за да им 
излеземе во пресрет на граѓа-
ните и на нивните секојдневни 
потреби. Овие објекти помалку 

штетно влијаат на околината, не 
го блокираат струењето на воз-
духот, полесни се и поевтини 
за одржување. Приодите ги по-
ставуваме кон главните улици за 
брз и лесен пристап на возачите 
до нивните паркинг-места.



СКОПЈЕ ШУТО ОРИЗАРИ

НОВ КУЛТУРЕН ДОМ
КУЛТУРА ЗА СИТЕ!

Овозможуваме култура за сите, 
пристап до различни културни 
содржини секому, затоа што на кул-
турата гледаме како на право, а не 
како на привилегија. Децентрали-
зацијата во културата во Скопје ја 
продолжуваме во Шуто Оризари, 
отворајќи културен дом со одна-
пред утврдени програма и буџет. Во 
него, младите ќе можат да члену-
ваат во драмски, танцови, ликовни 
и музички секции, но и да ги имаат 
првите настапи пред публика. Овој 
културен дом ќе се користи за раз-
лични културни манифестации и за 
возрасните во општината.

ВОДОВОДНА МРЕЖА ДО СЕКОЈА УЛИЦА
ЧИСТА ВОДА ЗА СИТЕ!

ПРОШИРУВАЊЕ НА ГЛАВНАТА УЛИЦА
ПОДОБАР ПРИСТАП ДО НАСЕЛБАТА!

Оваа општина има најмалку мрежа на водовод и канализација. Поставува-
ме водоводна инфраструктура до секоја улица во Шуто Оризари, а во сора-
ботка со локалната самоуправа, носиме вода во секој дом. Го унапредуваме 
здравјето на граѓаните и правиме голем исчекор во квалитетот на живот на 
граѓаните од овој дел на Скопје. Основните животни потреби на граѓаните се 
наш приоритет.

Го решаваме највидливиот проблем во општината – пристапот по главната 
улица. Носиме ново сообраќајно решение адаптирано на потребите на граѓа-
ните Го пренасочуваме сообраќајот во други правци за да го релаксираме на 
главната улица. Ги уредуваме тротоарите на улицата, за да обезбедат подо-
бар проток на пешаците, но и повеќе муштерии за продавачите.



ЖИВОТ ВО СКОПЈЕ! ЗА СИТЕ


